
INTERVIEW SEDMICE

ZLATAN ALISPAHIĆ ZLAYA,

grafički dizajner i kantautor Promovisati novo Srce Zenice
Zlatan Alispahić Zlaya, grafički 

dizajner i kantautor prepoznatljivi 
je zenički brand. Punih 20 godina 
bavi se grafičkim dizajnom, a pje-
vanje je njegova velika ljubav s 
kojom je osvojio simpatije “male 
raje”, ali odraslih. Posljednjih 
godina zaslužan je za identitet 
Međunarodne kulturne manifest-
acije Zeničko proljeće te Festivala 
bh. drame u Zenici. 

Koncertom „Srce 
Zenice“ prije dva 

mjeseca ste obilježili punih 
dvije decenije rada u grafič-
kom dizajnu, ali i nekih 15-ak 
godina pjevanja?

„I dan-danas, a prošlo je dva 
mjeseca, ljudi me zaustavljaju na 
ulici i daju svoje pozitivne kritike 
o tome, što meni imponuje jer 
koncerte ne održavam tako često. 
Za čitaoce Superinfa mogu otkriti 
tajnu da za oktobar pripremam 
SGP. Nekima će biti krivo što to 
spremam, nekima drago, ali tada 
ćemo promovisati SGP. Šta će to 
biti, nek ostane mala slatka tajna“. 

Na posljednjem 
koncertu promovi-

sano je Srce Zenice?
„Srce je dakle Sportsko-rekre-

acioni centar. Kamberovića polje 

je lokalitet na kojem se nalazi 
Srce. Volio bih da u što skorijem 
vremenu region to Srce 
prepozna, da kad se negdje 
kaže zdanje Srce, da se odmah 
zna da se radi o Zenici. Kada Sa-
bahudin Topalbečirević prenoseći 
utakmicu na FTV-u uživo kaže 
„javljam se iz Srca Zenice koje 
je puno k’o oko“. Predložio sam 
nadležnim u Općini Zenica znak, 
logotip i ime, a oni su to prihvati-
li. Sada radim na tome da do kraja 
mjeseca oblikujem kompletnu kn-
jigu standarda i da to zaokružimo, 
kako bi sve bilo spremno prije ot-
varanja centra“.

Festival drame čiji 
ste vizuelni iden-

titet vi radili je nedavno  za-
vršen?

„Duboko sam razočaran odlu-
kom žirija, jer sam pregledao sve 
predstave. Možda zvučim kao 
lokal patriota, ali se uvijek tru-
dim da budem objektivan. Mogu 
reći da naša zenička predstava 
„Nevakat“, za koju moram reći da 
je, otkad sam ja u Zenici, najbolja 
predstava BNP-a, imala kvalitet 
da dobije glavnu nagradu, što 
se nije desilo. Žiri je sve nagrade 
predstavi „Ćeif“ Beogradskog 

dramskog pozorišta dodijelio 
jednoglasno, a ostale nadglasa-
vanjem. Čak su dali specijalne 

nagrade za tri glumca iz 
Beograda, a 

izosta-
la je nagrada 
maloj Ajli Avdagić koja je 
bila jedino dijete u osam pred-
stava na Festivalu.“

Festival bh. drame i 
nije bio toliko po-

sjećen ove godine?
„Moje drugo razočarenje 

je odziv publike koji je izostao 
i kada je u pitanju Zeničko 
proljeće. Čini se da nažalost 
publiku možemo po imenima 
zapamtiti, jer uvijek su tu jedni 
te isti ljubitelji teatra. Međutim, 
ovog puta izostali su i zvaničnici 
koji su, ako ništa, mogli doći 
protokolarno i pozdraviti goste 
iz drugih država“. 

I na kraju razgovora Zlaya je 
kazao: “Dabogda se novine pro-
davale zbog uspjeha Hamze Alića 
ili zbog tekstova o tome kako Dino 
Merlin potpisuje cd-ove na ulici, ili 
zbog nekih drugih sličnih lijepih 
stvari, a ne zbog crne hronike i 
članaka o političarima“. 

Svaki prostor odiše jedinstvenim ozračjem i stoga podržavamo zaseban pristup svakom projektu. Sustavnim praćenjem svjetskih 
trendova i stalnom suradnjom s kupcima, zajednički pronalazimo rješenje koje, prema kriterijima funkcionalnosti  i atraktivnosti za 
kupca, zadovoljava i najstrože zahtjeve.

Pri kreiranju ponude i 
asortimana vodili smo 
računa o važnosti koju 
suvremeni čovjek pri-
daje kvaliteti stano-
vanja. Uređenost pro-
davaonice potiče na 
kupnju, a ako to nije 
dovoljno, tu je paleta 
proizvoda najvažni-
jih svjetskih i doma-
ćih brandova: Pierre 
Cardin, S. Oliver, Bu-
gatti, Svilanit, Domo 
i Moya Home. Bogata 
ponuda proizvoda za 
uređenje i opremanje 
doma uz pristupačne 
cijene.

PSC Džananović - Kamberovića polje Zenica

Mi činimo stanovanje ljepšim 

Krojenje i šivenje
Radno osposobljavanje nezaposlenih i socijalno ugroženih žena za kroje-

nje i šivenje, te njihovo zapošljavanje i obezbjeđenje ekonomske neovisno-
ti ovih osoba, glavni su ciljevi projekta „Obuka žena za rad na industrijskim 
šivaćim mašinama“, kojeg provodi zeničko Udruženje građana „Naš most“. 
Partneri u ovom poslu su im firme Elan Ros i Makom, već su iskazali potrebu 
za ovakvim kadrom. 

Organska hrana
Proizvođači organske hrane iz Kantona Središnja Bosna, inače članovi Aso-

cijacije organskih proizvođača, proizvođača ljekovitog bilja i jagodičastog voća 
KSB, nagrađeni su na nedavno održanom sajmu “Dani trešnje” u Mostaru. “Zlatnu 
trešnju” za proizvodnju organskog povrća dobio je Sidik Ahmić iz Viteza. Ahmed 
Balić iz Travnika nagrađen je za planinski med sa Vlašića, a Sejad Herceg iz Novog 
Travnika za organski proizveden neven.

Poribljavanje 
Aktivisti sportsko-ribolovnog društva “Bistro” Zenica obavili su pori-

bljavanje Bosne, kao dio planske godišnje aktivnosti usmjerene ka zaštiti 
i obnovi ribljeg fonda u zeničkim vodama. Oko četiri hiljade riblje mlađi 
kalifornijske pastrmke, stare šest mjeseci pušteno je uz propisane mjere 
u Bosnu na dvije lokacije, kod hotela Internacional i Gradskog muzeja. 
Općinsko društvo sportskih ribolovaca riblju mlađ uzgojilo je na svom rib-
njaku na Bistričaku.

Vlada ZDK 
usvojila je Iz-
vještaj o izvr-
šenju budžeta 
Kantona u 2007. 
godini i prijed-
log Zakona o 
nadležnostima 
kantonalnih or-
gana u oblasti 
zaštite i spa-
šavanja ljudi i 
materijalnih dobara od prirodnih i 
drugih nesreća. Pored toga, Vlada 
je usvojila i Informaciju o konce-
sijama u ZDK u 2007. godini. U in-
formaciji su obrađeni podaci o do-
dijeljenim koncesijama po vrstama 
istraživanja te prihodi stečeni po 
ovom osnovu kao i distribucija ovih 
sredstava općinama i Kantonu. Tako 
je u prošloj godini od koncesija pri-

Usvojeni izvještaji 
o budžetu u 2007. 

hodovano 1.152.071 KM, a taj iznos 
je podijeljen u odnosu 50 prema 
50 odsto općinama i kantonu (po 
576.035 KM). Od ovih prihoda po-
držani su novi projekti, kao što su 
oni za izgradnju vodovoda i putne 
infrastrukture kao i za druge na-
mjene. Trenutno je u proceduri još 
sedam novih zahtjeva za koncesije 
na različite mineralne resurse. 

Regionalna deponija 
Mošćanica otvorena je 
5. juna, na Svjetski dan 
zaštite okoliša. Ukupno je 
uloženo sedam miliona 
američkih dolara, što sa 
predviđenom participa-
cijom sredstava Vlade 
FBiH iznosi 8,4 miliona 
dolara što je dovoljno za 
prvu fazu projekta. Iako je 
ceremonija protekla u svečanom tonu, 
javnost je ostala uskraćena za informaci-
ju zašto nisu dogovoreni detalji ugovora 
o preuzimanju otpada iz općina Zavido-
vići, Žepče, Vitez, Novi Travnik, Travnik, 
Busovača, Visoko i Zenica. Zvaničnici 
nisu imali odgovor ni zašto je upriličeno 
otvaranje, iako nadležne službe još nisu 
izdale Upotrebnu dozvolu za objekat, 

Regionalna deponija

bez koje se ne može zaprimati otpad. 
Kako saznajemo, policija je intervenisala 
prije ceremonije, da bi spriječila blokadu 
puta ka deponiji, s obzirom da mještani 
Mošćanice, koji su se obraćali i našoj re-
dakciji, izražavaju bojazni da će prostor 
mjesne zajednice u kojoj žive biti izložen 
opasnosti od različitih vrsta onečišćenja i 
zagađenja zraka, zemlje i vode.

 * FLASH INFO * FLASH INFO * FLASH INFO * FLASH INFO *FLASH INFO *

Regresiranje kamata
Vlada ZDK je na prijedlog Ministarstva privrede odobrila Privrednom društvu 

za proizvodnju betonske galanterije Ame Breza na ime regresiranja kamata za 
investicijske kredite 10.407 KM, a istom preduzeću za uredno realizirani lizing 
aranžman dodatnih 36.525 KM. Općini Tešanj je na ime troškova za izradu Pro-
jekta hidrogeoloških istraživanja za vodosnabdijevanje lokaliteta Trepče i Elabo-
rata o rezervama i količinama vode dodijeljeno ukupno 30.000 KM.

RMU Zenica 
U tri kapaciteta Rudnika mrkog uglja Zenica tokom maja ostvarena je 

ukupna proizvodnja od 27.571 tona, što je 92 posto u odnosu na planiranih 
30 hiljada tona uglja. Najveće količine,11.535 tona, proizvedene su u pogonu 
Stara jama. Veći podbačaj zabilježen je u jami Stranjani, gdje je u odnosu na 
planiranih šest hiljada, proizvedeno 4.944 tone uglja, što je 82,5 posto. Pre-
ma planu za juni, ukupna proizvodnja u Rudniku Zenica planira se u nivou od 
31.500 tona uglja.

Općinski sud 
Općinski sud u Zenici tokom prošle godine primio je 81.575 a riješio 

79.466 predmeta. I pored toga na rješavanje čeka još preko 100.000 pred-
meta. Ove godine, kako su izjavili u Sudu, planirano je da bude riješeno 
81.500 predmeta. 

Obnova 
Na javni oglas po projektu «Obnova stambenih objekata u funkciji povratka 

rasljenih lica i povratnika na i sa područja ZDK», pristiglo je preko 300 prijava. 
Radi se o projektu obnove do 50 stambenih jedinica po sistemu “Ključ u ruke”, 
koji zajednički finansiraju resorno federalno ministarstvo sa 500.000 KM, te Vla-
da ZDK, putem resornog ministarstva sa 1,7 miliona KM. Pojedinačna vrijednost 
za obnovu jednog stambenog objekta u iznosu je do 30.000 KM. 

Novo igralište 
Na kakanjskom lokalitetu Bare, na mjestu gdje je bilo odlagalište halde, ali i 

smeća, započeli su radovi na uređenju dječijeg igrališta dimenzija 20 x 30 m. Pro-
jekat se finansira po Programu utroška sredstava od aerozaštite za 2008. godinu, 
namijenjenih uređenju divljih deponija. 

Porodice šehida i 
poginulih boraca općine 
Žepče udružene u organi-
zaciju „Zambak„ održale  
su u Žepču godišnju izvje-
štajnu skupštinu. I pored 
činjenice da organizacija 
„Zambak„ ne raspola-
že sa velikim novčanim 
sredstvima, svoj djeci 
ove populacije sa općine 
koja studiraju dodjeljene  
su stipendije u iznosu od 
100 KM. 

Stipendije  

Visoki predstavnik 
Miroslav Lajčak učestvo-
vao je na javnoj debati u 
Zenici, čiji je organizator 
bila Ustanova za zaštitu 
ljudskih prava „Indepen-
dent“ Zenica, u saradnji 
sa Centrom za promociju 
civilnog društva iz Sara-
jeva, a uz pomoć Ureda 
specijalnog predstavnika 
EU/visokog predstavni-
ka. Radi se o 14. po redu 
javnoj debati koje od sredine februara 
ove godine organizuju nevladine or-
ganizacije a na kojima je gostovao vi-
soki predstavnik. Lajčak je izjavio kako 
evropsku integraciju podržava 85 po-
sto građana Bosne i Hercegovine, te da 
je to rezultat provjere javnog mnijenja 
koju je u maju proveo Ured specijalnog 

Lajčak u Zenici

predstavnika EU/visokog predstavnika 
u BiH. Taj procenat kod sva tri konsti-
tutivna naroda je iznad 80 posto (kod 
Bošnjaka 89 posto, Hrvata 86 posto, 
Srba 82 posto) što je, kako je istakao 
Lajčak, jako ohrabrujuće i treba pred-
stavljati jednu obavezu za političke 
lidere ove zemlje. 

Superinfo je od prvog izdatog bro-
ja pisao o lijepim i afirmativnim doga-
đanjima u Zenici i regiji, ali ukazivao 
na negativne pojave. Iako je u našem 
gradu proteklih godina postavljen 
veliki broj površina namijenjenih za 
oglašavanje, to nekima ne znači ništa. 
Među brojnim površinama za jumbo 
plakate, takozvane city-lighte, plaka-
te i druge formate reklamnih oglasa, 
neke firme za upućivanje reklamnih 
poruka svojim potencijalnim kupcima 
i korisnicima usluga izaberu bande-
re i fasade zeničkih zgrada. Tako je i 
naš foto-reporter zabilježio primjer 
neodgovornog ponašanja oglašivača, 
ali istovremeno i nemarnog odnosa 
gradskih inspekcijskih organa. Ako 
kompanije u borbi za profitom ne 
vode računa o lijepom izgledu grada, 
inspekcijskim organima u svakom 
slučaju ne bi trebalo i smjelo biti sve-
jedno kako se narušava izgled javnih 
površina.  Inspektori su za bh. prilike 
itekako dobro plaćeni iz budžetskih 
sredstava koja izdvajaju građani, pa 

Šta rade inspektori?

bi se jednostavno morali “umiješati u 
svoj posao” i povesti odlučnu akciju 
protiv onih koji krše zakon. S obzirom 
na to da nas ovog ljeta očekuje i pre-
dizborna kampanja u kojoj stranke 
najčešće ne vode računa o tome gdje 
i kako oglašavaju svoje aktivnosti i 
predstavljaju kandidate, možemo 
očekivati da lijep izgled Zenice bude 
značajno narušen. Ipak, očekujemo 
da će oni koji su dužni da to spriječe, 
učiniti nešto konkretno, o čemu će Su-
perinfo vrlo rado pisati.  

Nastup u Prištini 
Među bh. kompanijama koje su se ove godine predstavile na Općem privred-

nom sajmu održanom od 3. do 6. juna u Prištini, dominirale su firme iz Zeničko-
dobojskog kantona. U organizaciji Privredne komore ZDK i finansijsku podršku 
Vlade ZDK šansu za prodor ili širenje poslovanja na tržištu Kosova potražile su 
firme IGM i Vispak iz Visokog, Metalno i Adria-produkt iz Zenice, Natron-Hayat 
Maglaj, te tešanjske firme AS Jelah, Tešanjska vrela, Koteks i Enker.

Čip-kartice
Javno komunalno preduzeće “Zenicatrans prevoz putnika” od septembra će 

u opticaj pustiti beskontaktne čip-kartice, koje će se primjenjivati u gradskom 
prijevozu. Štampani su uzorci čip-kartica, a prvi sponzori na projektu “Zenica-
transa - prevoza putnika” su Općina Zenica i Turistička zajednica ZDK, objavio je 
portal Biznis-monitor.com. 

Niža početna cijena
Stečajni odbor Doma štampe oglasio je peti javni poziv za prodaju poslovne 

zgrade preduzeća u centru Zenice, ali je početna cijena smanjena za pet posto. Tako 
je poslovna zgrada površine 1.400 kvadratnih metara sa neodvojivim parkingom po-
nuđena po cijeni od 1,9 miliona, umjesto dosadašnjih 2 miliona maraka, objavio je 
portal Biznis-monitor.com. Dosadašnja četiri pokušaja prodaje nisu uspjela.

Krediti do                                   KM, 
rok otplate do 60 mjeseci

•	 Klijent u centru pažnje
•	 Razumijevanje u svakoj situaciji
•	 Jednostavna procedura
•	 Povoljna kamata 
•	 Brzina realizacije

•	 MKD MIKROFIN je vodeća mikrokreditna organizacija u Bosni i 
Herecgovini koja ima kancelarije u preko 80 općina širom cjiele 
BiH. 

•	 Nudimo povoljne uslove kreditiranja uz jednostavnost garancija 
i povoljne kamatne stope. 

Ukoliko su Vam potrebna dodatna novčana sredstva, 
posjetite nas na adresi Masarykova 51 

ili nas pozovite na telefon 032/ 445 260 
i naš službenik će posjetiti Vas.

Ljudi vole raditi s nama jer osjete da cijenimo 

njihovo vrijeme i njihove projekte. Praktični 

savjeti i konkretna pomoć - to je ono što radimo.

50.000
Dani trgovine BiH u Vitezu počeli su 

otvaranjem Economicovog Franšiznog 
centra Bosne i Hercegovine, jedinstvenog 
poslovnog poduhvata na ovim prosto-
rima. Simboličnim presijecanjem vrpce, 
objekt FC BiH su svečano otvorile pred-
sjednica FBiH Borjana Krišto i Mira Raj-
ković, supruga Franje Rajkovića, vlasnika 
Economica. Radi se o najvećem centru 
ovog tipa u regiji, osmišljenog s ciljem ra-
zvijanja i unaprijeđivanja franšiznog nači-
na poslovanja. Koncipiran je kao moderni 
poslovni centar i kao takav prvi je i najveći 
u BiH i okruženju. Ukupna raspoloživa 
površina u objektu je 23.075 kvadratnih 
metara. U sklopu FC BiH svoje mjesto će 
imati poznati brandovi: Nike - sportski 
multibrand, Bellissima, Concept, LTB, 
Miss Roberta, Dr. Martens, Happening, 
Optika Salmoiraghi & Vigano, Cosmetic 

Otvoren Franšizni centar BiH

Economic investirao 
17 miliona KM

market, Wonderland, Bet live, Opresa, a 
svoje usluge korisnicima će nuditi i osigu-
ravateljska kuća Bosna Sunce Osiguranje, 
te poslovnica  Raiffeisen bank. Franšizni 
centar će ponuditi i savremeno opremljeni 
hotel s pet zvjezdica, koji uključuje bazen, 
wellnes i fitness centar. Svoje mjesto u FC 
BiH, pored brojnih domaćih i inozemnih 
kompanija, naći će i preduzeće Economic, 
koje će na ovoj atraktivnoj lokaciji i savre-
meno opremljenim prostorima otvoriti 
svoju maloprodaju, te projektnu galeriju 
kuhinja i kupaonica. 

Premijer Zeničko- 
dobojskog kantona Mira-
lem Galijašević sastao se 
sa predstavnicima sindi-
kalnih organizacija svih 
budžetskih korisnika iz 
oblasti obrazovanja, pra-
vosuđa, organa uprave i 
MUP-a. Razgovaralo se 
o realizaciji Sporazuma 
potpisanog prošle godine 
između Vlade ZDK i sindi-
kalnih organizacija svih 
budžetskih korisnika, a u 
vezi sa usvojenim budžetom za 2008. 
godinu. Dogovoreno je da se do kraja 
ovog mjeseca isplati regres u visini od 

Regres budžetskim korisnicima

300 KM svim budžetskim korisnicima, 
kako je i predviđeno pomenutim Spo-
razumom.

SCHOLZ GRUPPE

C.I.B.O.S. d.o.o. SARAJEVO  
Poslovna jedinica ZENICA

Preduzeće C.I.B.O.S. d.o.o. Sarajevo, sa sjedištem u Ilijašu bavi se prikupljanjem i obradom otpadnih metalnih materijala i proizvodnjom sekundarnih sirovina.
C.I.B.O.S. djeluje u okviru GRUPPE SCHOLZ AG iz Essingena (Njemačka) koje predstavlja vodeću korporaciju u Evropi u ovoj oblasti. Djelovanje firme odvija se preko devet poslov-

nih jedinica formiranih širom BiH. Sve poslovne jedinice imaju uređena skladišta na kojima se vrši otkup i obrada metalnog otpada, te proizvodnja i otprema sekundarnih sirovina. 
Poslovne jedinice su opremljene neophodnim mašinama i vozilima, a u Zenici je instalirano postrojenje SCHREDER za preradu starih automobilskih školjki i drugog kabastog me-
talnog otpada. Također su instalirane hidraulične makaze velikog kapaciteta. Sve poslovne jedinice osposobljene su da preuzimaju metalni otpad iz proizvodnih postrojenja, vrše 
demontažu i kasaciju raznih objekata, mašina, transportnih sredstava i drugo, te preuzimaju metalni otpad od komunalnih i drugih javnih preduzeća, ustanova i fizičkih lica.

Naša misija se ogleda u preradi otpadnog materijala u korisnu sirovinu za potrebe metalurgije i livarstva, a istovremeno se daje značajan doprinos 
zaštiti i očuvanju okoline.

Telefoni poslovnih jedinica:
1. ILIJAŠ 		  tel./fax   033/402-817 
		                   033/402-816
2. ZENICA 	 tel.  032/406-246,  
		  fax  032/406-180
3. TUZLA		  tel./fax  035/286-798
4. MOSTAR	 tel./fax 036/577-860
5. DOBOJ		  tel./fax 053/242-820
6. GRADAČAC	 tel./fax 035/817-777
7. GORAŽDE	 tel./fax 038/221-036
8. NOVI TRAVNIK	 tel./fax 030/525-512
9. PRIJEDOR	 tel./fax  052/243-042

C.I.B.O.S. – Vaš partner u očuvanju okoline. smbh@bih.net.ba. cibos@zona.ba
scholz@bih.net.ba

Otkupljujemo stare, 
neupotrebljive 
automobile 
i kućanske aparate

U sklopu projekta razvoja i očuva-
nja šuma, Federalno ministarstvo po-
ljoprivrede, vodoprivrede i šumarstva 
u cilju razvoja i održavanja informativ-
nog sistema za gazdovanje šumama 
organizovala je za osobe zaposlene u 
šumarskim institucijama FBIH obu-
ku za informatičko osposobljavanje. 
Četveromjesečni kurs uspješno su 
završile 352 osobe. Povodom uspješ-
no završene obuke, u Zavidovićima 
je upriličena svečanost povodom do-

Evropski certifikati

djele  certifikata  zaposlenom osoblju  
Šumsko-privrednog društva ZDK. Za-
posleni, njih 28, uspješno su položili 
kompletnu obuku i stekli uvjete za 
dobijanje Evropskog certifikata.

Od prošle godine, u cilju poboljšanja 
sigurnosti pješaka i svih učesnika u saobra-
ćaju, u Kaknju se realizira projekat postav-
ljanja usporivača brzine koji su montažno-
demontažnog tipa. U ulici Alije Izetbegovića 
postavljeno je 5 usporivača, a u ulici Brani-
laca postavljena su 3 usporivača. Planirano 
je postavljanje dodatnih usporivača u ulici 
Alije Izetbegovića i u Ulici šehida radi blizine 
škole i frekvencije saobraćaja.

Sigurnost saobraćaja

Predsjednica Prekršajnog odje-
ljenja, sutkinja Nura Lukić dobitni-
ca je najvišeg priznanja  Općinskog 
suda u Zenici - “Justicijske lente”. 
Radi se o priznanju za ostvarene od-
lične rezultate rada prema standar-
dima Visokog sudskog i tužiteljskog 
vijeća BiH koje je uručeno na Dan op-

Justicijska lenta

ćinskog suda u Zenici koji je proslavio 
63 godine postojanja. 

Vlada Federacije BiH izdvoji-
la je 8 miliona KM za realizaciju  
projekta osiguranja besplatnih udž-
benika za osnovce na području FBiH 
za narednu školsku godinu. Prema 
raspoloživim sredstvima, besplat-
ni udžbenici na teritoriji ZDK biće 
osigurani za osnovce od prvog do 
zaključno petog razreda. Prema ri-
ječima ministrice za obrazovanje, 
nauku, kulturu i sport ZDK Zdenke 
Merdžan, Koordinacionom tijelu za 
provođenje i praćenje obrazovne 
reforme u Federaciji BiH, dostav-

Besplatni udžbenici

ljeni su podaci o broju učenika po 
razredima, te spisku sa najviše tri 
odabrana udžbenika za svaki škol-
ski predmet po razredima, a sada 
predstoji tenderska procedura za 
nabavku udžbenika.

GM - AC d.o.o.
TEHNIČKI PREGLED VOZILA
GM - AC d.o.o.

Tehnički pregled vozila, 
baždarenje tahografa, 
autopraonica

U S K O R O : 
- brzi servis teretnih vozila
- zastupništvo automobilskih guma 

Selima ef. Merdanovića bb, Kakanj
Tel. 032/552-451, 
	        552-452

Radno vrijeme:	 7,30 - 16,00 h

Subotom: 		  8,00 - 13,00 h

KVALITET
SIGURNOST

POUZDANOST

U zeničkoj općini priređen je 
prijem za učenike iz Zenice koji su 
sve razrede srednje škole završili 
odličnim uspjehom. Stotinjak ovih 
uspješnih mladih ljudi, učenika svih 
gradskih srednjih škola, kao svo-
jevrsnu nagradu za vrijedan rad i 
trud uložen u protekle četiri godine, 
oslobođeno je polaganja mature u 
školskoj 2007/08. godini. Među ma-
turantima sa izvrsnim rezultatom 

Odlikaši

našli su se učenici Opće i Pedagoške 
gimnazije, KŠC Sveti Pavao, Medicin-
ske škole, Ekonomske škole, Srednje 
muzičke škole, te Mješovite trgo-
vinsko-ugostiteljsko-poljoprivredne 
škole. Kao stimulacija za naredni 
period u kojem će status srednjoško-
laca zamijeniti statusom studenata, 
uručen im je poklon - prigodna knji-
ga i jednokratna novčana pomoć u 
iznosu od po 100 KM. 

 * FLASH INFO * FLASH INFO * FLASH INFO * FLASH INFO *FLASH INFO *

LEAP
U općini Vitez u tijeku je postupak izrade Lokalnog ekološkog akcionog plana 

- LEAP - kojim će se utvrditi strategija provođenja aktivnosti na poboljšanju stanja 
životne okoline, javnog zdravlja i poboljšanja standarda življenja svih stanovnika 
ove općine. S tim ciljem održan je informativni sastanak na kojem je nositelj izrade 
plana ‘’Dvokut’’ d.o.o. Sarajevo prezentirao ciljeve LEAP-a i metodologiju njegove 
izrade. Prezentacija je održana u sali Općinskog vijeća Vitez, a istoj su nazočili pred-
stavnici lokalne valasti, nevladinih organizacija i ostalih zainteresiranih subjekata. 

PAZ 
Smanjenje socijalne isključenosti invalida rada kroz organizovanu edukaciju 

za bavljenje pčelarstvom, glavni je cilj ovogodišnjeg projekta aktivnosti u zajed-
nici nazvanog „Afirmacija uzajamne pomoći građana“, kojeg uz finansijsku pomoć 
Općine Zenica, od početka aprila realizuje zeničko Udruženje invalida rada i inva-
lidnih penzionera. Edukacija će biti organizovana tokom jula, a obuhvatiće po 10 
invalida rada i članova partnera, udruženja koje okuplja bubrežne bolesnike. 

Obnovljena crkva
Crkva Uznesenja Gospodnjeg u Drivuši, koja je u ratu potpuno devastirana, 

nedavno je nakon temeljite rekonstrukcije i obnove, svečano predana na upotre-
bu Pravoslavnoj crkvenoj opštini Zenica i vjernicima ovog kraja. Svetoj liturgiji, 
koju je služio paroh zenički, jerej Bojan Glišić, prisustvovao je veliki broj mještana 
Drivuše. Obnova crkve pomognuta je sredstvima Vlade Federacije i Općine Zeni-
ca, u ukupnom iznosu od 40.000 KM te dobrovoljnim prilozima vjernika. 

ul. Zmaja od Bosne 1
Tel. + 387 (32) 405 339
Fax + 387 (32) 406 255
e-mail: europart@telekabel.ba

GARANCIJA1 godina

U osnovnim školama na području Žepča okončan 
je upis učenika u prve razrede. Ukupno za školsku 
2008/2009. godinu u četiri osnovne škole upisano je 
304 đaka prvaka. Prema školskim evidencijama broj 
upisane djece koja će u septembru po prvi puta sjesti 
u školske klupe ostao je na prošlogodišnjem nivou. 

Đaci prvaci

Prva generacija maturanata Ekonomske škole iz 
Zenice koji su prije 45 godina završili ovu školu okupili 
su se nedavno u Zenici da proslave ovaj jubilej. Upriličen 
im je i prijem u zeničkoj Općini, a Branka Luter speci-
jalno za ovu priliku došla je iz Beograda gdje živi. 

Prva generacija

Tradicionalno druženje starih, zaslužnih Zeniča-
na, održano je deseti put, a na okupu u hotelu Zenica 
našlo se nekoliko desetina najstarijih sugrađana, 
nekadašnjih javnih, privrednih, kulturnih i sportskih 
radnika ali i drugih sasvim običnih ljudi starijih od 

Najstariji Zeničani

75 godina, nastavljajući tako lijepu tradiciju okuplja-
nja ljudi različitih zanimanja koji su ugradili sebe u 
temelje Zenice. Najstariji među gostima bio je Esad 
Ganibegović, rođen 1910. godine, koji je penziju za-
radio kao predradnik u Željezari, a među prisutnima 
na ručku bio je i bivši gradonačelnik Zenice Ezher Ezo 
Arnaut, kojeg mnogi smatraju najzaslužnijim prije-
ratnim gradonačelnikom za razvoj grada. 

Veit Schmid-Schmidsfelden, austrijski podu-
zetnik u metalnoj i automobilskoj industriji po-
sjetio je kompaniju Arcelor Mittal Zenica. Veitov 
pradjed, Adolf i njegov otac Moriz, bili su osnivači 
Željezare 1892. godine, zajedno sa drugim indu-
strijalcima tog  doba, uključujući porodice Pengg, 
Meran i druge. U aprilu 2009. Schmid planira obi-
lježiti 150-ti rođendan pradjeda i tom prilikom 
planira objaviti knjigu o njegovom životnom putu 
koja će sadržavati sve informacije vezane za osni-
vanje zeničke željezare. 

Posjeta

Prema informaciji o protekloj sezoni grijanja 
koja je usvojena na Općinskom vijeću Zenica, sezo-
na je koštala 21.697.000 KM. JP Grijanje za utrošene 
energente i druge obaveze duguje 10.242.000 KM. 
Ovo JP od pravnih lica potražuje 4.130.000 KM, a od 
fizičkih lica gotovo 21 milion KM. 

Grijanje

Pripadnici Profesionalne vatrogasne brigade 
Zenica tokom prvih pet mjeseci ove godine imali su 
više od 200 intervencija u gašenju požara stambe-
nih i industrijskih objekata, spašavanju unesrećenih 
u saobraćajnim nesrećama, poplavama, utapanju i 
drugom. Prošle godine zenički vatrogasci su interve-
nisali više od 600 puta, a ako se petomjesečni tempo 
intervencija nastavi, realno je očekivati da prošlogo-
dišnji rekord bude i nadmašen. 

Vatrogasci

Dodjelom nagrada najboljima, 
prošlog vikenda je okončan 7. festival 
bh. drame u Zenici. Žiri kojim je pred-
sjedavao  prof. dr. Željko Škuljević, po-
dijelio je glavnu nagradu Festivala za 
najbolju predstavu u cjelini predstavi 
„Ćeif“, Beogradskog dramskog pozori-
šta u režiji Egona Savina. Nagrada za 
najbolje izvedeni bh. dramski tekst ide 
u ruke Mirzi Fehimoviću („Ćeif“). Na-
gradu za najbolju režiju dobio je reda-
telj Egon Savin za istu predstavu. Na-
grada za najboljeg glumca pripala je 

Ćeif pobrao glavne nagrade

Žanu Maroltu za ulogu Muhe L. („Mu-
holovac“, Kamerni teatar 55), nagrada 
za nabolju glumicu ide Dušanki Stoja-
nović za ulogu Esme („Ćeif“). Najbolji 
mladi glumac je Boris Ler  („Muholo-
vac”). Nagradu za najbolju scenogra-
fiju dobio je M. Nurullah Tuncer („Tvr-
đava“, Kruševačko pozorište), nagradu 
za najbolji kostim Vanja Popović („Ne-
vakat“, BNP Zenica), nagradu za na-
bolju scensku muziku dobila je Višnja 
Bakalar (“Igra plakanja“), Narodno 
pozorište Sarajevo), dok su nagra-

du za nabolji scenski pokret 
dobili Mersad Čuljević i Dže-
nita Imamović („Nevakat“). 
Žiri je donio odluku da do-
dijeli i nekoliko specijalnih 
nagrada, Laku Nikoliću, Ani 
Sakić i Jovani Cvetković, dok 
je specijalna nagrada za ži-
votno djelo koju dodjeljuje 
direkcija Festivala otišla u 
ruke  mostarskom glumcu 
Anti Vicanu.

Izložba sli-
ka Biljane Vrbić 
Mačak otvori-
la je potpuno 
nova obzorja u 
Muzeju grada 
Zenice. Kao da 
ste umjesto u 
galeriju zakora-
čili usred uspla-
hirenog jata 
ptica. Duboka 
simbolička snaga oslikavanja letenja 
kao pokretački motiv čovječanstva, 
duhovnosti, umjetnosti... O stvara-
laštvu Biljane Vrbić Mačak govorio 
je uoči otvorenja izložbe magistar 
likovne umjetnosti Jasmin Kukavica. 
Istakao je svrsishodno posezanje za 

Jato

bojom kao instrumentom dočarava-
nja atmosfere, kao u koloritnoj priči 
lišenoj oblika i karaktera, od sivog 
do razigranog, otvorenog kolorita 
vatrenih boja... Riječ je o sedmoj 
samostalnoj izložbi slika autorice iz 
Zavidovića. 

Katolički školski 
centar Sv. Pavao Ze-
nica obilježio je 13 
godina postojanja. 
Počelo je misnim 
slavljem u crkvi Sv. 
Ilije koji je predvo-
dio Uzoriti kardinal 
msgr. Vinko Puljić, 
a nakon toga nastavljeno u amfiteatru 
Centra gdje su održani svečana akade-
mija i priredba. “Naši učenici zajedno 
sa nastavnicima i profesorima prire-
dili su glazbeno-scenski performans 
„Buđenje“ koji nikoga nije ostavio 

Dan KŠC “Sv. Pavao”

ravnodušnim. Svi su bili oduševljeni 
izvedbom i kreacijom učenika tako da 
je i na ovaj način naš dan škole prote-
kao zbilja u divnom ozračju“, kazao je 
Don Anto Ledić, ravnatelj KŠC Sv. Pa-
vao Zenica.

Posjetitelji 7. 
festivala bh. dra-
me u Zenici mogli 
su vidjeti i izlož-
bu slika zeničkog 
glumca Roberta 
Krajinovića, po-
stavljenu u gale-
rijskom prostoru 
BNP-a. Zeničanin koji je inače dva 
puta dobitnik nagrade za najboljeg 
glumca Festivala (2003. i 2007. go-

Izložba Roberta Krajinovića

dine) pokazao se u jednom novom 
svjetlu, te dokazao da ima izražen 
dar za likovnu umjetnost. 

“Na pustom ostrvu”, 
naziv je knjige poezije 
zeničkog književnika 
Bojana Bogdanovića, 
čiji je izdavač SKD “Pro-
svjeta” iz Zenice, a koja 
je imala svoju promociju 
u Zenici. Radi se o petoj 
knjizi ovog autora. Za 
knjigu “Vajar u kući” dobio je nagradu 
za rukopis i za najbolju knjigu na “Slo-
vo Gorčina” - nagrada Maka Dizdara u 
Stocu, a objavio je još “Provjetravanje 
srca”, zbirku poezije “Večera sa varva-
rima”, te “Kolaž demokratije” iz koje je 
nagrađena serija aforizama na proš-
logodišnjoj “Čivijadi”, najvećem regio-
nalnom vašaru humora i satire koji se 
održava u Šapcu. U pripremi je i nje-
gova šesta knjiga koju će uskoro izdati 
Izdavačka kuća Zalihica iz Sarajeva. Na 

Na pustom ostrvu

promociji poeziju je, kao I aforizme, 
čitala Sabina Kulenović - Kapetanović, 
glumica BNP Zenica, dok je muzičku 
podlogu dao Haris Abdagić, muzičar 
i književnik iz Zenice. Paralelno je u 
Sokolani održana i izložba slika Duška 
Abramušića, akademskog slikara iz 
Zenice. O njegovom stvaralaštvu (na 
izložbi predstavio 12 slika iz novijeg 
perioda) govorili su akademski slikar 
Dragan Gačnik i književnik Kemal Ma-
hmutefendić. 

Gradsko kazalište mladih Vitez izve-
lo je u Novom Travniku predstavu ‘’Lju-
bav jednog maslačka’’. Tekst autorice 
Aide Redžo na scenu je postavila Anela 
Križanac, a u predstavi je glumilo 13 
mladih glumaca iz Viteza: Antoni Ma-
gerl, Ana Blaž, Ivana Bošnjak, Stjepan 
Rajić, Jure Grabovac, Danijela Marijano-
vić, Ena Radoš, Monika Pavlović, Marko 
Mlakić, Petar Pejović, Sanja Baškarad, 
Ana Bošnjak i Mirna Matković. Učenici 
Osnovne škole ‘’Novi Travnik’’ uživali su 
u ovoj predstavi, a sama izvedba mladih 
glumaca iz Viteza rezultat je kvalitetne 
suradnje Udruge mladih ‘’Enter’’ sa OŠ 
‘’Novi Travnik’’, omladinskom organi-

Gradsko kazalište mladih

zacijom Galerija i Centrom za socijalni 
rad Novi Travnik. Inače, Udruga mladih 
‘’Enter’’ i Gradsko kazalište mladih Vitez 
pripremaju novu poslasticu svim ljubi-
teljima kazališta u ovom gradu. Naime, 
14. ovog mjeseca u Vitezu će biti izve-
dena premijera predstave ‘’Gospođa 
ministarka’’ u izvedbi mladih entero-
vaca i članova GKM Vitez. Međutim, to 
nije sve. Udruga mladih ‘’Enter’’ i GKM 
Vitez aktivno rade na ideji uključenja 
i relativno starije populacije, tako da 
uskoro možemo očekivati kako će se na 
‘daskama koje život znače’ pojaviti i pra-
vi ministri, ravnatelji škola, profesori, 
nastavnici, doktori, direktori… 

Zeničanka Smi-
ljana Tucaković kon-
certom nazvanim 
„Prijateljima s ljubav-
lju“ nedavno je u BNP 
Zenica obilježila četiri 
decenije estradnog 
rada. Na ovom kon-
certu u repertoaru 
su se našle narodne i 
starogradske pjesme, 
zatim ruske roman-
se, šansone, zabavne 
melodije, te autorske pjesme koje 
potpisuje sama, njen suprug, te knji-
ževnik Muharem Omerović. Kao gosti 

40 godina estradnog rada
su nastupili Narodni 
orkestar, Tamburaški 
orkestar, te nekoliko 
solista. Smiljana Tu-
caković pjevanjem se 
bavi od 1968. godine 
i nastupom na tada 
popularnom festiva-
lu zabavne muzike 
„Mladi pjevaju pro-
ljeću“ gdje je osvojila 
prvo mjesto. Kako 
veli, i danas joj čini 

zadovoljstvo što je priznanje primila iz 
ruku Kemala Montena, tada predsjed-
nika žirija. 

Pet razloga zašto da nas posjetite:
1. 	 Najširi izbor hrane i opreme u gradu
2. 	 Najpovoljnije cijene
3. 	 Zahtjevi kupaca na prvom mjestu
4. 	 Mogućnost savjetovanja sa veterinarom
5. 	 NAJVAŽNIJI!
	 Jednostavno najbolji!

NOVO U NAŠEM GRADU!

Ul. M.S. Serdarevića 1. (Stara pijaca)

DISKONT 
MAXI
Goraždanska
Radno vrijeme: 
07,00 - 17,00 h. 

Nedjelja: 
08,00 - 14,00 h.

Deterdžent 3D 2+1

5,25
Sapun 3/1

1,40

Sir Edamec - Livno

9,50

Celvik 2l

0,55

Salama Superetta 400gr  

1,35

S0K 1/1 EKS

0,90

Pili narezak 100gr  

0,90
Juneći narezak 100gr  

0,89

PILI NAREZAK 100 gr 2+1 

2,72

Pili hrenovke V.P.  

0,85

Ulje Zvijezda 1l  

3,20

Salama Pili light 400gr

1,70
Goveđi narezak 100 gr 2+1 

2,66

Ledeni čaj 1l

0,89

Čoko banane 49 kom

6,30

Sladoled u prahu

0,95
Grašak 800 gr

1,22

Čaj nana

0,63

Fanta Orange 2l

2,10

Štrudla master 175 gr

0,78

Arf Oranž 500 ml

2,38
Domestos 750 ml

3,00

Četkica 1+1

2,00

Toaletni papir 10/1

1,65

Vino Dubrava 1l

2,95

Vajkrem light 200 gr

1,20
Sir Gauda blok 1 kg

9,50

-	 Kompletna obrada betonskog čelika prema  
projektnoj dokumentaciji

-	 Izrada armaturnih koševa (stubovi, grede, temelji)
-	 Montaža betonskog čelika u sve vrste objekata
-	 Izrada uzengija (vilica) svih vrsta dimenzija

Svu složenost 
izrade i mon-
taže armature 
prepustite 
nama, jer 
našu saradnju 
zasnivamo na 
kvalitetnoj, 
brzoj i povolj-
noj usluzi

S   N A M A   G R A D I T E

B R Z O   I   K V A L I T E T N O

U okviru projekta za djecu i mlade 
„Droga babaroga„ u Žepču je u organi-
zaciji Asocijacije  roditelja i prosvjetnih 
radnika održana Javna tribina o ulozi i 
značaju roditelja u borbi protiv droge. 
Gost predavač bio je Elharun Selimović 
klinički psiholog iz Konjica. Selimović 
je istakao kako roditelji nažalost vrlo 
često bježeći od problema, zatvaraju 
oči pred mogućom ovisnošću djeteta i 
upravo zato, kako je naglasio, roditelji 

Borba protiv droge

su ti koji posljednji saznaju da im se 
djete drogira. Trbina je ujedno bila i 
svojevrsna promocija priručnika o ovoj 
temi, čiji je autor upravo Selimović.

Nogometna groznica trese ovih 
dana i našu, kao i ostale europske 
zemlje. Kako se već i najavljivalo u 

EURO 2008
proteklih mjesec dana Udruga mladih 
‘’Enter’’ sa željom da omogući sugrađa-
nima, a posebno mladima mogućnost 
organiziranog gledanja Europskog no-
gometnog prvenstva 2008. na otvore-
nom je odlučila organizirati projekcije 
utakmica putem montažnog projekcij-
skog ekrana - video zida. Video zid je 
smješten na Gradskom trgu u Vitezu. 

”Vratimo osmijeh mladima Podri-
nja”, naziv je humanitarne akcije u kojoj 
učestvuju Općina Zenica, Savjetodavni 
odbor načelnika Općine i Komisija za 
mlade Općinskog vijeća, zeničke osnov-
ne škole, te Opća biblioteka Zenica u ko-
joj će se prikupljati pomoći za oko 3.000 
povratnika u mjesto Osmaci kod Zvorni-
ka. Građani Zenice koji su u mogućnosti 
svojim donacijama pomoći mlade Podri-
nja to će moći učiniti od 9. do 23. juna 
u prostorijama Mjesne zajednice Centar. 
Punkt će biti otvoren i u Općoj biblioteci 
Zenica, gdje će biti prikupljane knjige, 
ali prema riječima Midhata Kasapa, di-

Pomoć vršnjacima u Podrinju

rektora zeničke biblioteke i člana štaba 
za provođenje akcije građani će knjige 
moći predati osim u zgradi Opće biblio-
teke i u zeničkim osnovnim školama. Ja-
smin Imamović, predsjednik Komisije za 
mlade u Općinskom vijeću Zenica kazao 
je kako bi mini-konvoj sa prikupljenom 
pomoći za omladinu u Osmacima iz Ze-
nice trebao krenuti 29. juna.

U organizaciji Udruženja muziča-
ra ZDK nedavno je u Đačkom domu u 
Zenici održano muzičko veče povodom 
završetka školske godine. Prisutne je 

Muzička zabava
zabavljao pjevač Munir Durmiš. U Đač-
kom domu trenutno je smješten 81 
srednjoškolac iz desetak bh gradova 
koji u svom gradu nisu u mogučnosti 
pohađati željenu školu. Većina njih 
dolazi sa područja ZDK, dok ima ih i sa 
područja Srednjebosanskog i Unsko-
sanskog kantona. Sami uslovi smje-
štaja su na zavidnom nivou. 

Stovarište građevinskog materijala 
sadrži jedinstvenu i najpovoljniju ponudu 

svih vrsta građevinskih materijala. 
Sve što trebate za gradnju možete pronaći 

kod nas po najpovoljnijim cijenama.

Ragbisti BiH zauzeli su sedmo 
mjesto u Zagrebu na kvalifikacionom 
turniru za Evropsko prvenstvo u ragbi-
ju sedam, koje se polovinom jula igra 
u Hanoveru. Prvo mjesto osvojila je re-
prezentacija Italije koja je u finalnom 
meču pobijedila Njemačku. Na sedmo 
mjesto se plasirala BiH koja je savladali 

Italija prva, BiH sedma

Mađarsku. Ovo je bio jedan od najačih 
kvalifikacionih turnira sa čak pet re-
prezentacija koje su proteklih nekoliko 
godina učestvovale u završnici takmi-
čenja. Naša selekcija je na prvenstvo 
došla kao reprezentacija sa najslabijim 
IRB rejtingom, a na kraju ipak zauzela 
poprilično dobro sedmo mjesto. 

Safet Pojskić, član Karate kluba 
“Mladost” iz Zenice nastavio je sa do-
brim rezultatima. Tako je proteklog 
vikenda na 3. intrenacionalnom tur-
niru “Konjic Open” u konkurenciji 24 
takmičara do 12  godina osvojio prvo 
mjesto. Bilo je ovo četvrto zlato na za-
dnjih pet turnira na kojima je Pojskić 
učestvovao. Njegova klupska kolegica 
Alma Durmić osvojila je treće mjesto u 
konkurenciji juniorki do 53 kilograma. 

Pojskiću zlato

U organizaciji Društva pedagoga 
fizičke kulture i ove godine održane 
su Male olimpijske igre u Zenici u 
kojima je učestvovalo 17 osnovnih 
i deset srednjih škola, te pet fa-
kulteta. Osnovci i srednjoškolci su 
se takmičili u malom nogometu, 
košarci, odbojci, rukometu, atleti-
ci, proljetnom krosu, šahu, stonom 
tenisu i plivanju. Poslije održanih 

Male olimpijske igre
općinskih takmičenja održano je i 
kantonalno takmičenje u rukometu, 
košarci, odbojci, malom nogometu i 
atletici. Najuspješnija kod osnovaca 
bila je OŠ Musa Ćazim Ćatić, a kod 
srednjoškolaca Opća gimnazija. Po-
bjednici općinskog takmičenja, po-
red takmičćenja na Kantonu, uzeće 
učešće i na takmičenjima na nivou 
Federacije BiH. 



28 Subota, 14. juni 2008.

Iako je prvenstvo poodavno zavr-
šilo, a prelazni rok još nije zvanično ni 
počeo, na Bilinom polju je živo. Sklapa 
se igračka križaljka za narednu sezo-
nu, ali i za takmičenje Intertoto kupa 
u kojem “crveno-crni” već 21. juna na 
domaćem terenu dočekuju sastav Gr-
balja iz Crne Gore. Pripreme za susret 
sa crnogorskim predstavnikom krenut 
će 12. juna. Ono što je već poznato, da 
će biti igračkih promjena. Naime, Jo-
sip Lukačević kojem je istekao ugovor 
napustio je klub i karijeru će nastaviti 
u ruskom klubu Luch Energiya iz Vla-

Prve prinove Tripić i Bučan

divostoka, dok je velika mogućnost 
da njegovim stopama krene i golman 
Jasmin Burić koji je dobio “zeleno 
svjetlo” od Uprave kluba da može uz 
adekvatno obeštećenje nastaviti kari-
jeru u inostranstvu. Ponude, koliko je 
poznato, ima iz Rusije i Izraela. Sazna-
jemo kako Uprava Čelika pregovara sa 
nekoliko zaista afirmisanih igrača, ali i 
onih mlađih. Izvjesan je dolazak dvoji-
ce kvalitetnih igrača - golmana prvaka 
BiH Modriča Maxime Bojana Tripića i 
desnog bočnog igrača Sarajeva - Sea-
da Bučana.

Ženski nogometni klub klub „Iris“ 
Zenica, osnovan je 2000. godine. Svih 
ovih godina  klub je bio rasadnik tale-
nata te dao veliki broj reprezentativki. 
Brojne igračice sada igraju u inostran-
stvu, mahom po Hrvatskoj i Sloveniji, a 
danas su tu neke nove klinke od kojih 
se dvije nalaze u seniorskoj (Jelena 
Jovanović i Amela Kršo), a još četiri u 
juniorskoj repki (Vildana Bašić, Adna 
Ljubanović, Amna Grabus i Alma Bri-
gić). Osim njih u klubu treniraju još: 

Iris

Belma Hrvić, Meliha Bajrić, Ajla Paša-
lić, Martina Mandir, Sumeja Bektaš, 
Zerina Bajramović, Mirela Karčić, Lej-
la Fejzić, Lamija Lužić, Ulmija Lužić, 
Almedina Ramić, Admira Fetić, Đe-
mila Miftarević, Maida Sivac, Mahira 
Čoloman, Monika Mičić, Habiba Borić 
i Amina Osmančević. Treneri u klubu 
su: Kemal Bajrić i Zlatan Husaković, 
fizioterapeut je Alma Imamović, dok 
su predsjednik i potpredsjednik Kluba 
Zoran Jovanović i Amir Hrvić. 

U cilju stvara-
nja što kvalitetnijih 
uslova za praćenje 
utakmica na sta-
dionu Bilino polje, 
počeli su radovi 
na rekonstrukciji 
prilaznih puteva i 
sanitarnih čvorova 
za osobe sa poseb-
nim potrebama-
invalidnim licima. 
Takođe, počeli su 
i radovi na izradi i 
uređenju prilaznih 
rampi za istočne tribine, gdje su plani-
rana mjesta za invalidne osobe. Upo-
redo sa ovim radovima u prvoj fazi biće 
izgrađene i nove prostorije za novinare 
i press službu. Takođe, na istočnoj stra-
ni stadiona. Završetak prve faze radova 
planiran je do 21. juna, a cjelokupan 

Rekonstrukcija Bilinog polja

posao na rekonstrukciji biće okončan do 
početka naredne takmičarske sezone. 
Planom rekonstrukcije Bilinog polja 
predviđeni su i radovi na zapadnoj tri-
bini koji će obuhvatiti sanaciju krovne 
konstrukcije i postavljanje nove zaštitne 
mreže. 

STRELJAČKI KLUB ZENICA POBJEDA-SPORT
VRŠI UPIS U ŠKOLU STRELJAŠTVA

za uzrast od 13 do 17 godina
Svakim radnim danom od 8 do 11 sati 

i od 18 do 20 sati
U Domu strijelaca ZENICA

kontakt telefon 061 704 182

Branilaca Bosne br. 6, 
tel. 443 450, fax 443 451 
planplus@bih.net.ba, 
www.planplus.ba

BROTHER P-TOUCH TERMALNI UREĐAJI BROTHER MFC 7820
Tip trake DK,Direkt termal print 
metod, 300dpi, Brzina 90mm/
sek., Brzina štampanja nalje-
pnica 50kom/sek. Široke etikete 
za banere (62mm) u ronli,USB 
port Rad preko računara (PC Driven), Word, Excel i Outlook Kompatibilan 
Adapter za napajanje, Dodatni softwer, Mogućnost mrežnog štampanja, 
QL 500 manuelni sjekač trake, QL 550 automatski sjekač trake

Laserski Štampač 
/ Kopir / Kolor 
Skener / Fax, 
Format A4,  
Brzina 20 str/
min, LCD Displej,  
Memorija 32MB 
ili 500 list. u mem., Garancija: 3 godine                      

BROTHER DCP 7010

Laserski Štampač / Kopir / Kolor Skener, Format 
A4,Brzina 20 str/min, LCD Displej, Memorija 16MB, 

Paralelni i USB 2.0 port, Garancija: 3 godine

Trodnevne kva-
lifikacije za Evropsko 
prvenstvo odbojkašica 
2009. godine, čiji je do-
maćin bio Kakanj, zavr-
šene su trijumfom od-
bojkašica Slovačke. Ova 
reprezentacija je poka-
zala najviše i zasluženo 
će igrati na evropskoj smotri. Ukrajinke 
će u u baraž, protiv Hrvatske. Pravo na 
zadovoljstvo imaju i u Odbojkaškom 
savezu BiH. Dva su razloga. Prvi, jer su 
reprezentativke predvođene kapitenom 
Dijanom Vasić u šest utakmica pokazale 
zavidan kvalitet i uspjele upisati prve 
dvije kvalifikacijske pobjede u historiji 
ženske seniorske reprezentacije BiH. Na 
kraju su naše odbojkašice završile na 
trećem mjestu u grupi “A”. Drugi razlog 
zbog kojeg ljudi u Odbojkaškom save-
zu BiH mogu biti izuzetno zadovoljni 
jeste pravi podvig odbojkaških radnika 

Kvalifikacije za EP odbojkašica

Pohvale domaćinima

Kaknja. Mirsad Bjelopoljak, Fadil Šolbić 
i Islam Neimarlija, uz pomoć načelnika 
Mensura Jašarspahića, te dvojice Zeni-
čana, Zorana Mihajlovića, generalnog 
sekretara OS BiH i Armina Mujkića, 
državnog odbojkaškog sudije, učinili 
su sve da gosti iz Ukrajine, Portugala, 
Slovačke, Makedonije, Hrvatske, Italije, 
Kipra i Srbije, te svih krajeva BiH, zado-
voljni napuste grad cementa i odbojke. 
“Iako je ovo bilo prvo veliko takmičenje 
u Kaknju, u Evropsku odbojkašku fe-
deraciju poslao sam konačan izvještaj 
pun superlativa. Sve je bilo besprije-
korno organizovano, smještaj idealan, 
tehnički dio odrađan je profesionalno, 
publika maksimalno sportska i možete 
biti sigurni da će Kakanj ponovo dobiti 
priliku da ugosti jake evropske ekipe i 
reprezentacije, poručio je Slobodan Mi-
lošević, delegat CEV-a.

Lejla Glođo, članica 
AK Sarajevo proteklog vi-
kenda na pojedinačnom 
državnom prvenstvu BiH 
u atletici za seniore odr-
žanom u Zenici postavila 
je novi državni rekord u 
troskoku. Stari rekord koji 
je također bio u njenom vlasništvu po-
pravila je za 21 cm, te sada novi rekord 
iznosi 12,50 metara. Vrijedi izdvojiti i 
nastupe bh. olimpijaca, Hamze Alića 
koji je u bacanju kugle ostvario duži-
nu od 19,42 metra, te Lusije Kimani 

Prvenstvo BiH u atletici
koja je dokazala primat 
na srednjim prugama. 
Državno prvenstvo čiji je 
tehnički organizator bio 
AK Zenica bilo je izborno 
za nastup na Evropskom 
prvenstvu divizija «B» 
koje će se održati 21. i 22. 

juna u slovačkoj Banskoj Bistrici.  Selek-
tor Nebojša Matijević uvažio je molbu 
najboljeg bh. atletičara, Hamze Alića 
da zbog finiša priprema za Olimpijske 
igre u Pekingu, ne učestvuje na Evrop-
skom prvenstvu u Banskoj Bistrici. 

Juniorke Košarkaškog ženskog klu-
ba Čelik prvakinje su BiH. Na finalnom 
turniru u Tomislavgradu Zeničanke su 
ostvarile dvije ubjedljive pobjede te tako 
došle do naslova. Ekipu domaćina – To-

Prvakinje BiH

mislava savladale su rezultatom 90:42, a 
ekipu Brotnja iz Čitluka sa 82:45. Mlada 
Matea Tavić, koja je prije nekoliko dana 
napunila 16 godina, bila je najbolji stri-
jelac i igrač finalnog turnira. 

ESTETIC STUDIO Anela 
Zenica, Lamela 3 Crkvice 
(kod JU Dom porodica)
Pon-petak 9:00 - 19:00, 
subota 8:00 - 16:00 sati

Vodoravno: 1. Posebno, osobito; 6. Sin Zevsa i Here, bog rata, Ares; 7. Jače naglašavanje 
pojedinih slogova u stihu; 9. Oznaka za Nevadu; 10. Životinja iz reda glodavaca; 12. Vr-
sta sporta, kombinacija kickboxa i karatea; 14. Asynchronous Transfer Mode, skr.; 15. 
Oznaka za kalaj; 16. Pisac koji, u nedostatku sopstvene stvaralačke snage, radi u duhu 
ideja svojih velikih prethodnika; 20. Internet domena bivšeg Sovjetskog saveza; 22. Spisi; 
24. Sprava, naprava, stroj; 26. Autooznaka Makarske; 27. Koji je na oprezu; 29. Borilište; 
31. Močvarna biljka, raška; 33. Veo, koprena; 34. Opaska dobačena za vrijeme nečijeg 
govora ili izlaganja; 36. Zavisno; 38. Grčki fudbalski klub; 39. Raščešljani pamuk; 40. 
Krijumčareni duhan; 42. Zamalo puna; 44. Tipka na tastaturi, tabulator; 45. Molitva u 
Islamu; 46. Marketing Science Institute, skr.
Uspravno: 1. Ime i prezime ličnosti sa slike; 2. Ura; 3. Veća vojna jedinica; 4. Prirodna 
bogatstva jedne zemlje; 5. Uzvik boli; 8. Poravnati računi; 11. Garaža za avione; 13. Nes-
lobodni seljak u feudalizmu; 17. Pješak u šahu, piun; 18. Muzičko djelo; 19. Nazadovanje; 
20. Saniranje; 21. Universal Time, skr.; 23. Povorka trgovaca u Aziji; 25. Povećati u širinu; 
28. Ptica iz porodice fazana; 30. Pojava crvenila na koži, eritema, med.; 32. Mala varoš, 
tur.; 35. Bod u sportu; 37. Podzemni hodnik koji vodi u tvrđavu; 41. Šampion, skr.; 43. 
Smjer kretanja naviše, nagore; 45. Dušik.

Štap za pecanje  3,00 metra

-15%

Štap za pecanje  2,40 metara

-15%

Čokolada 90g Milkent

Mašinica za štap za pecanje

-10%

Čokolada 100g rubi 
mliječna

Salama Narodna juneća 
400g Menprom

Sok 1l Nektar mango-marakuja 
Vitalis i sok 1l Ace koktel 
narandža mrkva Vitalis

Jogurt 200g 
Salatissima Meggle

silk na koturu - 100 
metara

silk na koturu - 150 
metara

Liker  1l Vlahov 
Bobita

Krem namaz 400g 
Kremino mix

-12%

-8%

-15%

-8%

-15% -17%

-7%

-10%

-10%

Deterđent za veš 6kg 
Persil green power

Omekšivač 2l Softly 
Charme i Aromatic začin C 1000g+100g 

gratis-16% -11% -11%




